
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেল্লিক রামায়ণ।
১১১





চল্ চল্ দেখি গিয়ে, কি হ’ল কি হ’ল।

পুত্র কয়, “চল মাতা, শীঘ্র চ’লে চল॥

এতক্ষণে প্রাণে বেঁচে বুঝি আর নাই।

নিশ্চয় বধূরে খুন করিয়াছে ভাই॥”

এই বলি, দাদার ঘরের পাশে গিয়ে।

চুপি চুপি দেখায় জানালা ফাঁক্ দিয়ে॥

বলে “মাতা, কি দেখিছ, করেনিক খুন।

বুঝে দেখদিকি, এইবার ওঁর গুণ॥”

অবাক হইয়ে মাতা গালে দেয় হাত।

কলির ছেলের সব(ই) আজবকা বাত॥









বেল্লিককে দর্পবাবুর সুযুক্তি






প্রদান।








বলেন বেল্লিক প্রতি দর্পবাবু তবে।

“শুন ভাই কহি যাহে ভাবনা ঘুচিবে॥

আছে এক বুড়ী বাড়ী মােদের পাড়াতে।

চৌকষী তাহার মত নাহি বাঙ্গালাতে॥

যেমনটি কয়ে দিবে, করিবে তেমন।

অপরূপ বহুরূপী সে ত সর্ব্বক্ষণ॥

ঠিক তব মাসী সম রহিবে সাজিয়া।

তেমনি করিবে ঠিক যা দিবে কহিয়া॥

